Fundargerð 

Stjórnarfundur Fimleikadeildar Umf. Selfoss haldinn 9. október kl. 18:15 í Tíbrá.  

Mættir voru Brynja, Helga Dagmar, Silja, Birgir og Olga.  Magnús og Ingunn boðuðu forföll en Ingunn kom í lok funar. Anna Kr. mætti ekki.
1. Fundargerð síðasta fundar.  Barst ekki stjórnarmönnum.  Brynja sendir hana á alla.
2. Ný fréttasíða í Dagskránni
i.  Þar er hægt að setja allt efni tengt UMFS, s.s. tilkynningar um foreldrafundi, mót, úrslit móta, myndir, viðtöl o.fl.
ii. Allt efni er sent á Örn sem setur upp síðuna umfs@umfs.is, best að efnið berist á fimmtud. eða föstudegi í vikunni áður en það á að birtast og í allra síðasta lagi á sunnudagskvöldi. Ef úrslit og myndir af mótum/sýningum sem haldin eru um helgi eiga að koma inn er gott að láta Örn vita fyrirfram þannig að hann geti gert ráð fyrir þessu efni á síðunni.  Örn sendir inn fréttatilkynningu um íþróttaskólann.
Gott framtak hjá UMFS og til þess fallið að minna á mikilvægi starfs félagsins.
3. Forvarnarverkefni UMFS 2007-2008. 
UMFS er að vinna að forvarnarverkefni til að vekja athygli á því að margt ungt fólk kýs að stunda íþróttir og hafna ávana- og fíkniefnum. Valið verður afreksfólk úr UMFS, útbúin plaköt sem send verða til allra grunnskólabarna í Árborg og auglýsingar sem birtar verða í blöðum.  Hver deild tilnefnir fulltrúa úr sinni deild.
4. Heimasíðan

a. Þurfum að klára að uppfæra síðuna. Örn mun setja inn ársskýrslur og fundargerðir. Það sem er óuppfært núna eru: Brynja ætlar að biðja Örn um að setja flipa inn fyrir mótaskrá og hafa þarf líka inná síðunni – Á döfinni -.  Olga ætlar að ath. með þjálfaralista og setja inn. Setja líka inn nemendareglur.

Mikilvægt að halda síðunni lifandi og uppfærðri.

5. Mót framundan:

Íslandsmót í alm. fimleikum 1. og 2. þrep verður haldið í Vestmannaeyjum 2.-4. nóv.  Yngstu þátttakendurnir eru fæddir 1997.  Haldinn verður fundur með aðalþjálfurum n.k. fimmtudag um þátttöku og foreldrafundur í framhaldi af því.
Íslandsmót í alm. fimleikum 3.-6. þrep verður haldið 10. nóv. (staðsetn. óákv.) 

10 stigahæstu einstaklingarnir í hverju þrepi komast áfram á Meistaramót í almennum fimleikum sem haldið verður 11.nóvember.

Haustmót FSÍ II 17. og 18. nóvember í Dalhúsum, Grafarvogi, í umsjón Fjölnis. Keppt í TeamGym senior, landsreglum táninga og fullorðinna. 

Haustmót I  24. og 25. nóvember á Selfossi, í umsjón Fimleikadeildar Selfoss. Keppt í TeamGym junior, landsreglum barna og unglinga.  Birgir tók fram að hann yrði ekki heima þá.
6. Næstu námskeið
a. Olga eftir námskeið í Osló – október – Námskeiðið í Osló var mjög gott. Ætlar að halda námskeið fyrir okkar þjálfara og miðla til þeirra því sem að hún lærði þar. Námskeiðið yrði í 2-3 hlutum. Olga talaði einnig um að sniðugt væri að bjóða íþróttakennurum og fimleikaþjálfurum á Suðurlandi uppá loftgólfsnámskeið, það verður tekið til skoðunar þegar búið er að gera við gólfið eða kaupa nýtt.
b. Dómaranámskeið FSÍ 19.-21. okt. C-dómarar landsreglur – engin sendur á það námskeið en þær sem ekki náðu á síðasta námskeiði verður boðið að taka próf aftur.
c. Guðrún Ásta sjúkraþjálfari nóvember- Engar uppl. borist frá henni enn.
d. Martin og Jóhannes í janúar – Í vinnslu.
7. Íþróttahúsið við Sunnulæk. Fundur áætlaður með íþróttakennurum Sunnulækjarskóla á morgun 10. okt. Kl. 15, Olga og Sigga fara á hann. Einhverjir söluaðilar tækja búnir að koma og skoða salinn.  Innkaupaaðili, sá sem sér um innkaup fyrir verktaka kemur á fundinn.  Nýjasti tími á afhendingu hússins er nú 15. feb. n.k.
8. Tækjamál 

a. Trampólín – Það fer inn í kaupin á tækjunum fyrir Sunnulækjarskóla. 
b. Loftgólf – Í vinnslu – Brynja ætlar að senda fyrirspurn á bæinn.
9. Eurogym og annað foreldrastarf
a. Haldnir hafa verið foreldrafundir í þeim hópum sem munu hugsanlega fara.   Undirtektir voru góðar. Kjósa þarf ný foreldraráð í HM1, HM2 og HL1, þau foreldraráð myndu m.a. halda utan um fjáröflun tengda þessari ferð.  Það gætu orðið ca 20-25 stelpur og 2 þjálfarar sem að færu og þá þyrfti ca 2-3 fararstjóra.
10. Önnur mál 

· DVD jólasýning 2006 – Olga tekur að sér að vinna málið áfram og leita tilboða frá aðilum í verkið. 
· Salan á K-lyklinum gaf 75.000.- og sendi Kiwanisklúbburinn bestu þakkir til sölubarna.
· Fréttabréf Vallaskóla – Hækka þarf verð skv. póstburðargjaldi.  Við þurfum að vanda okkur betur með dreifinguna.
· Drífa þarf í því að láta þjálfara skrifa undir ráðningasamninga.
· Umgegni í Tíbrá – Áréttað að ganga þarf vel frá eftir sig.
· Formannafundur FSÍ verður á Akureyri 20. okt.  Brynja kemst ekki, Birgir ætlar að reyna að komast.
· Sigríður Ósk og Olga voru valdar af FSÍ til að taka þátt í alþjóðlegu dómaramóti í Vín fyrstu helgina í nóvember. FSÍ greiðir allan kostnað. Þær þurfa svo að halda dómaranámskeið fyrir FSÍ í staðinn.
· Töluvert hefur borið á meiðslum hjá iðkendum. Ákveðið hefur að halda skrá yfir slíkt.
Ekki tekið fleira fyrir og fundi slitið kl. 19.30.  Næsti stjórnarfundur verður haldinn 6. nóv. kl. 18.15.
